
Pitrori Yosé piyapinénpita
ninshitérinso'
Nisha nisha parti ya'huépisopita ninshitérinso'

1 Ca Pitroco ninshitaranquéma', ni'co'.
¢Noya canpitanta’ ya'’huarama'? Noya canta'

iséqué ya'huarahué. Quisocristo a'parinco
nanamén a'china’huaso maré' Canpitaso’
aparisitaténénquéma’, ayanqueérinénquéma'

ni'ton, nisha nisha parti yahuéarama'.
Pontoqué, Carasiaqué, Capatosiaqué, Asiaqueé,
Pitiniaqué, inaquépita ya'huéramaso' nanan
a'pataranquéma'. Teéhuénchachin co isoro'paqué
ya'’huémiatarihuahué'. Yosé nohuanton,
Quisocristo imaréhua' ni'ton, Yosé'pa'
ya'’huémiatarihua'. Is€quéso' topinan yacapatatéhua
pochin ninéhua'. 2 Irdca quéra huaré' Tata
Yosé nohuitérinquéma'. Nosoroaténquéma',
huayoninquéma' huéntonénqué ya'conacamaso
maré'. Ispirito Santo anoyacancantérinquéma'
natécamaso maré'. Quisocristo coroséqué
chiminin oshanéma' inquitiinquémaso mareé'. Yosé
nontérama' ni'ton, oshanéma' inquitérinquéma'.
Yosé inaora nohuanton, noya catahuainquéma'.
Asanocancainquéma'.

Yosé'pa' ya'huécaso' ninaréhuaso'

3 Ma noyacha Tata Yoséso paya. Quisocristo
pa'pin inaso'. Na'con nosoroatonpoa’, nasitan-
taréso pochin nasha cancan quétérinpoa' ina
nohuitacaso maré'. Quisocristo hua'anéntérinpoa'.

“Chiminaponahué’, nanpiantarin ni'ton,
canpoanta’ nanpiantarihua',” ta'téhua', noya
ninaréhua'. Natétomiatéréhua'. 4 Yosé'pa' nani
tapatérinpoa' noya noya yahuécontacaso mareé'.

Inatohua' co manta’ ta'huantarihuahué'. Co
manta' nitapiarinhué'. Inaqueéso' co yanco

pochin ahuirinhué'. Noya noya nisarin. Canpoa
maré' Yoséri acorin. Inari chachin ni'sarin.

> Tata Yosé ya'ipiya nanitaparin.  “Yosé co
quénanpiréhuahué', catahuarinpoa',” topatéhua',
noya a'paiarinpoa’. Ma'sha onpohuatéhua',

catahuarinpoa' ahuantacaso'. Ayaro' tahuéri ndya
nicha'ésarinpoa’. Nani yonquirin o'mantacaso'.
A'na tahuéri ni'saréhua’. O'mantaqué huaré'
a'paiarinpoa’.

6 Ina yonquiatoma', capa cancantarama'.
A'na tahuéri Yosé nohuanton, pi'pian ma'sha
onporama'. Ipora chachin ma'sha onpotopir-
inénquémahué', co hua'qui' parisitaramahué'.
Parisitapomarahué’, o'mantacaso’ tahuéri
yonquiatoma', noya cancantoco'. 7 Ma'sha
onpohuatéhua', Yosé catahuararinpoa’ ya'ipi
cancanénpoa (Uéran imacaso mare'. Oro
tapacaiso maré' a'irotopiso pochin nitarinpoa'.
Oro inapotohuachinara, noydpiachin pipirin.
Ya'ipi né'hué huiquitahuaton, orosachin ninin.
Inapochachin iporaso' Yosé nohuanton, pénqué
ahuiquitéréso pochin ma'sha onpotérinpoa' noya
noya acoinpoaso maré'. Oro pa'ton niponahué’,
co ya'’huémiatérinhué'. Canpoaso nipirinhué’,
Yosé natéhuatéhua', nanpimiatarihua'. Napoaton
na'con yonquia'ahua' cancanénpoa quéran
huaré' natécaso'. Ina Yosé nohuantérinso'.

Natémiatohuatéhua', Yosé noya noya ni'sarinpoa’.
Quisocristo  o'mantahuachin, noya noya
acorarinpoa'. Ina pochin ya'noarihua'.

8 Quisocristo co onporonta’ quénanapomarahué',
nosororama'. Ipora huanta' co nicapomarahué’,
“Co nonpintarincohué'. Catahuarinco,” ta'toma’,
ina natérama'. Cancanéma quéran ina nohui-
tatoma’, ndya cancantérama'. Ina yonquiatoma’,
capa cancantérama'. 9 Imarama'’ ni'ton, anoyacan-
cantérinquéma'. Nicha'ésarinquéma' huachi.

10 Iraca pénéntona'piro'sa’ ninopi. “A'na tahuéri
Yosé inaora nohuanton, nosoroaténquéma’,
nicha'ésarinquéma' canpitanta’,” topi. Ninotona'
ninshitaponaraihué', co nitotopihué' ma'sona
tapon napopiso’. Napoaton cancantatona’, Yosé
quiricanén nontopi no'téquén nitotacaiso maré'.
Noya nitotatona no'téquén sha'huitérinénpoa'.
11 Ispirito Santo nohuanton, iraca Cristo ninopi.
“Parisitapon. Ina quéran nanpiantarahuaton,
noya noya yahuapon,” topi ninotona'.
Napoatona', yonquiapi. “¢Ma quémapita' 0'maton,
parisitapon? ¢Onporota' parisitaponso'?”  topi.
12 Tna quéran Yoséri anitotérin. “Pahuanarin
nanicaso'. A'na tahuéri ya’huépisopita nitotacaiso
maré' ca nohuanton, ninorama',” itérin
Yoséri. Canpita iyaro'sa’ nitotacamaso mareé'
ninopi. Iporaso’ ina noya nanan chachin
a'’chintérainquéma'. Indpa quéran o'maton, Ispirito
Santo catahuarincoi noya a'china’huaiso maré'.
Anquéniro'sa quéran huaré' yanitotopirinahué', co
ya'ipiya nitotopihué'.

Noyasdchin nicacaso’ ya'huérinso'

13 Napoaton chiniquén cancantatoma’,
yonquico' noya nicacamaso'. Sano yonquico'.
Quisocristo o'mantahuachin, inaora nohuanton,
nicha'ésarinpoa'. Ina ninatoma’, noya cancantoco'.
14 Huahuaro'sa’ noya nipachinara, pa'pina’
natepi. Inapochachin canpitanta’ Yoséichin
natéco'. Iraca co Yosé nanamén nitotatomarahué',
co yonquiramahué'. Yano'pihuatamara,
no'pirama’. Co noyahué' yonquihuatamara, co
noyahué' ninama'. Iporaso nipirinhué' ama
inapocosohué'. 15 Tata Yosé noyasachin ninin.
Huéntonénqué aya'coninquéma' ni'ton, canpitanta’
ina pochin cancantoco'. 16 Quiricanén quéran
Yosé pénéninpoa'. “Caso’ noyasachin ninahué.
Napoaton canpitanta' noyasachin nico',” itérinpoa'.

17 Yosé nontohuatamara, “Tata,” itérama'.
Ana tahuéri inaso' coisé pochin ni'ton,
ya'ipi piyapi'sa’ no'téquén shahuitarin. Co
noyahué' nipisopita no'téquén ana'intarin.
Ya'ipi oshahuaninsopita ana'intarin ni'ton,
té'huatacaso' ya'huérin. Chiminaqué huaré'
ina yonquiatoma', noya nico'. 18 Traca
shimashonénpoapita topinan quéran yahuépi.
Moshatopirinahué', co Yosé nohuitopihué'.
Inapita nonanatoma’, canpitanta’ topinan
quéran ya’huépiramahué', Yosé ocoirinquéma' ina
nohuitacamaso maré'. Ocoiinquémaso maré'
co coriqui pahuérétérinhué'. Hui'nin chachin
a'paimarin. Coriqui, oro, inapita ana tahuéri
ta’huantarin. 19 Hui'ninso nipirinhué' noya
noya. Ina chiminpachina, huénainén pa'nin.
Irdca cotioro'sa’ co noyahué' nipachinara,
carniroa’hua noydapiachin nininso' masahuatona’,

tépapi. Inapochachin Quisocristoso’ noya.
Co manta’" oshahuanaponahué', coroséqué
chiminin. Oshanénpoa' inquitatonpoa’,

ocoirinpoa huachi. 20 Irdca co’huara isoro'pa’
ya'huéyatérasohué', Yosé yonquirin hui'nin
a'paimacaso maré'. Ipora huaré' yamorin
canpitanta’ nicha'éinquémaso mareé'. Nani
ayaro' tahuéri ya'caritapon chachin ya'norin.
21 Quisocristo anoyacancantérinquéma' ni'ton,
Yosé nohuitatoma', natérama': “T€huénchachin

catahuarinpoa',” ténama'. Quisocristo
chiminaponahué', Yoséri  ananpitaantarin.
Indpaqué quépantarahuaton, chiniquén nanan
quétérin. Napoaton Yoséichin imarama'.
“Canpoanta’ ananpitaantarinpoa’,”  ta'toma’,
ninarama'.

22 Yosé nanameénso' no'tén nanan. Ina

natéhuatama', ya'ipi co noyahué' yonquiramaso-
pita naniantarama'. Noydpiachin cancantarama'.
Yosé anoyacancantérinquéma' ninosorocamaso
maré'. Napoaton imaramasopita capini
noya ninosoroco'.  Téhuénchachin cancanéma
quéran huaré' ninosoroco'. 23 Yoséso' co
onporonta’ chimininhué'. Nanpimiatarin. Inaso’
nasha cancan quétérinquéma' huéntonénqué
ya'conacaso maré'. Nasitantaréso pochin noya
cancantérama'. Co piyapi quéran nasitatoma'
huéntonénqué ya'conamahué'. Nanamén quéran
anoyacancantérinquéma'. Nanameénso' co
onporonta’ ta’huantarinhué'. Ina natéhuatéhua',
canpoanta’' nanpimiatarihua'.

24 “Panpatéro' anarodchin ahuirin. Inapochachin
canpoanta' chiminarihua'. Yancoro'santa'

noyapiachin  nipirinhué’, a'narodchin

ahuihuachina, nohuatérin. Inapochachin

nani ma'sha ni'néhuasopita ta’huantarin

anta'. 25 Sinioro nanameénso nipirinhué’,

ya'huémiatarin,” ténin Yosé quiricanénqué.
Ina nanan chachin nani a'chintérainquéma'.

2

1 Ya'ipi co noyahué' yonquiramasopita
naniantoco’. Ama iyaro'sa’ ninonpintocosohué'.
A'naquén noyasha nonaponaraihué', po'oana
quéran co noyahué' nipi. Ama ina pochin
nicosohué'. Ya'ipi cancanéma quéran no'téquén
ninontoco'. A'napita noya yahuéhuachina',
ama noyapatocosohué'. Ama pinotocosohué'.
2 Yosé huéntonénqué ya'conpatéhua', hua’huasha
nasha huaipiso pochin ninéhua'. Ni'co'.
Canopia’huaya sho'sho apira apira nayarin.
Sho'shotaton, noya chinirarin. Inapochachin
canpitanta’ Yosé noninso chachin na'con

na'con nohuantoco'. Ina yonquihuatama/,
oshaquéran noya noya nisarama'. Chiniquén
cancantatoma’, noya cha'ésarama'. Yoseé

nanameéndchin achinicancaninpoa'. 3 “Sinioroso’
noya,” ta'toma’, nani imarama'. Cosharo' pi'niréso
pochin pi'pian nohuitérama'. Na'con na'con ina
nohuitoco'.

Quisocristo na'pi pochin nininso’

4 Na'pi quéran yapéihuatéra, amna na'piso'
na'con na'con nohuantéré' péi' achinicaso
maré'.  Quisocristo ina na'pi pochin ninin.
Piyapi'sari co nohuantopirinahué', Yosériso'
ndya nicaton, na'con nohuantérin. Apira apira

Quisocristo yonquico’. Inaso' nanpimiatarin.
> Imarama' ni'ton, canpitanta'’ noya na'piro'sa
pochin nisarama'. Nanpimiatarama'. Ya'ipi
imaréhuasopita Yosé acorinpoa’ péinén
pochin nicacaso maré'. Cancanénpoa quéran
huaré' ina na'con chinotéréhua' ni'ton, corto
hua'ano'sa pochin nisaréhua'. Nani tahuéri ina
chinotatéhua', “Yosparinquén Sinioro,” itahua'.

Nlcatahuacasonta ama naniantahuasohué'.
QulSOCI’lStO catahuarmpoa ina pochin nicacaso'.

Ina maré' Yosé noya ni'sarinpoa’. % Quiricanén
quéran ina ninorin:

“Yapéihuachinara, noya noya na'pi nohuantopi

péi' achinicaso maré'. Cristo ina
na'pi pochin nisarin. Sionqué
acoarahué. Ina natéhuatama', ‘Co

naniantarinpoahué'; ta'toma’, co sétéréso
pochin cancantaramahué'” ténin Yosé

quiricanénqué.
7 Quisocristo  natéhuatéhua', ina na'con
nohuantarihua'. Anaquénso nipirinhué' co

natétonaraihué', co Quisocristo nohuantopihué'.
Quiricanén quéran naporin:

“Na'pl quénanpachinara, sacatoro'sa’ co nohuan-
topihué'. Té'yatopi. Ina na'piso nipirinhué'
noya noya ninin péicaso mareé',” ténin.

Inapochachin Quisocristo noya nipirinhué' co no-

huantopihué'. & Quiricanén quéran itantarin:

“Iratohuatéra, na'pi i'patahuaté’, anotéré',” ténin.
Inapochachin a'naquén co Quisocristo
nanameén natétonaraihué', nisha cancantopi.
Ina maré' Yosé nohuanton, na'inpi huachi.

9 Imaréhuasopitaso nipirinhué' nohuantérinpoa'.
Huayoninpoa' ina nohuitacaso maré'. Inasachin
hua'anéntérinpoa’. Nani acorinpoa' corto
hua'ano'sa pochin nicatéhua', ina maré'
sacatacaso'. Noydapiachin cancan quétérinpoa'.
Yosé piyapinénpoa' ninéhua'. Iraca tashi pochin
cancantopiréhuahué', Yosé nicha'érinpoa' tahuéri
pochin cancantacaso maré'. Acorinpoa’ Yosé
noya nosororinpoaso' sha’huicaso marg'. 10 Irdca
co Yosé plyapmenp1ta n1p1ramahue iporaso' nani
huéntonénqué aya'coninquéma'. Iraca co insonta’
téhuénchachin nosororinquémahué'. Iporaso' Yosé
nosororinquéma'.

Yosé noya imahua’

1 Nosororanquéma' iyaro'sa’ ni'ton,
penenaranquema Quisocristo imatoma’, co
isoro'’paqué ya'huémiataramahué'. Yoseé'pa'
yahuermataramaso Napoaton ama ma'sha
isoro'paqué ya huermsopltarachm yonquicosohué'.
Isoro'paqué no'piapi, monshihuanapi,
taparosachin nonatona’, capa cancantapi. Ama
ina pochin cancantocosohué'. Ina pochin
cancantohuatama’, sopai  minséarinquéma’,
co Yosé pochin cancantaramahué'. 12 Co
imapisopitahué' pinorinénquéma'. “Co noyahué'
nipi,” topi. Ina nipirinhué', noyasachin nico'
ni'inénquéma'. Ina quéran a'na tahuéri Yoséri
catahuarin ni'ton, no'téquén yonquihuachina',
yonquiarinénquéma’. “Ma noyacha Yoséri
catahuarin ni'ton, noya nipi paya,” tosapi.

Hua'ano'sa’ natécaso' ya'huérinso'

13 Sinioro imarama' ni'ton, hua'ano'sa’' natéco'.
Ya'ipi acorinsopitanta’ natéco'. Copirnoso' chini
chiniquén nanantérin ni'ton, natécaso' ya’huérin.
14 Ninano hua'ano'sa’, chirinchiro'sa’, sontaro'sa’,
ponisiaro'sa’, inapita acorin piyapi'sa’ a'paicaiso
maré'. Co noyahué' nipachina’, ana'intapi. Noya
nipachina’, noya ni'sapi. Inapitanta' natéco'. 15Ina
Yosé nohuantérin. Anaquén co Yosé nanamén
nitotatonaraihué', co yonquipihué'. Quisocristo
imarama' ni'ton, a'naroachin yapinorinénquéma'.
Noyasachin nico' ama pinoinénquémaso maréhué'.

16 “Yosé nicha'érinpoa',”  ta'toma’, noya
yonquico'. Irdca nanan co natécaso'
ya'huépirinhué', ama ina  yonquiatoma'
téhuécosohué'. Yosé hua'anéntérinquéma' ni'ton,
ina nohuantérinsodchin natéco'. 17 Ya'ipi piyapi'sa’
noya nontoco'. Imaramasopita capini noya
ninosoroco'. Yosé té'huatatoma', no'téquén natéco'.
Copirnonta’ noya nicatoma’, natéco'.

Quisocristo nonanacaso'ya'huérinso'

18 Anaquéma' patron mareé' sacatérama'. Asaca-
tohuachinquéma', natéco'. Yosé ni'sarinquéma
ni'ton, noya natéco'. Amnaquén patron noya.
Nosororinquéma'. Amnaquénso nipirinhué'
yano'huitérin. Co noyahué' nipirinhué’,
inapitanta’' natécaso' ya’huérin. 19 Topinan quéran
ana'intohuachinquéma', ama no'huicosohué'.
Yosé yonquiatoma’ ahuantoco'. Ina maré'
Yosé noya ni'sarinquéma’. 20 Co noyahué'
nipatama’, ana'intarinquéma'. Ahuantohuatama/,
co ina maré' noya ni'ninquémahué"' “No'téquén
ana'intohuachinquéma', ahuantacaso' ya'huérin,”

topi ya'ipiya. Amna tahuériso nipirinhué'
noya nipiramahué', aparisitarinénquéma'. Co
no'huitatomahué', ahuantohuatama’, Yosé noya

ni'sarinquéma'. 21 Ina pochin ahuantacaso'
Yosé nohuantérin. Quisocristo  canpoa
maré' parisitérin.  Parisitaton, a'chintérinpoa’
canpoanta’ ina pochin ahuantacaso'. Ina
iyaro'sa’ nonanco'. 22 Inaso' ndya ninin.
Co manta' onporinhué'. Co pi'pian téranta'
nonpininhué'. 23 Inimiconénpitari pinopachinara,
co yai'huérétérinhué'. Aparisitopirinahué’,
co no'huirinhué'. “Ana tahuéri Yoséri

no'téquén ana'intarin,” ta'ton, Yoséichin natérin.
24 Quisocristo isoro'paqué o'maton, piyapi

chachin nasitimarin. Oshanénpoa maré'
coroséqué chiminin. Inaora yahuérétérinpoa'.
Ya'ipi co noyahué' yonquiréhuasopita

naniantatéhua' noya nicacaso maré' chiminin.
Coroséqué parisitaton, anoyacancantérinpoa'.
25 QOhuica chihuérinso pochin nicatéhua', co
Yosé nohuitopiréhuahué', iporaso’ Quisocristo
imaréhua'. Inaso' ohuicaro'sa’ hua'anén pochin
ni'ton, noya a'paiarinpoa’.

3
So'yahuano'sa’ pénéninso'

12 Sanapi'santa’ so'yahuachina’, so'ina’
natéina'. Anaquén quémapi'sa' co Yosé nanameén
natéyatérapihué'.  Inahuanta' imacaiso maré'
so'ina’ noya natéina'. Noya nocoma'ina’. Ama
ana quémapi t€éhuainasohué'. Yosé yonquiatona’,
noya niina'. Noyasachin nipachin, ina nicaton,
so'ionta’ oshaquéran imapon nimara. Co sa'ini

Pénénpirinhué', noya nininso maré': “Noya nanan
imasarin,” tapon inanta'. 3 Ama imoyaro'sa'
nitapacasorachin yonquicosohué'. Anaquén
sanapi'sa’ ainéna tapacasoachin yonquipi.
Oro quéran nipiso' a'sontanpapi. Notohuaro'
miyo pé'pépi. Pa'ton nininsopita a'mocaiso
pa'yatopi. Noyapiachin  nitapacasorachin
yonquipi. 4 Quisocristo imapatama’, ama aipi
yanorinsordchin yonquicosohué'. Noydapiachin
cancantacamaso' na'con na'con yonquico'. Yosé
pochin yonquicaso' ya'huérin. Nitaparamaso'
co yahuémiatarinhué'. Cancanénpoa queéran
yonquiréhuasopitaso nipirinhué', ya’huémiatarin.
Napoaton imoyaro'sa® sano cancantoco'.
Ama pi'pian téranta' no'’huitocosohué'. Noya
cancantohuatama’, Yosé noya ni'sarinquéma'.
> Irdca noya sanapi'sa’ Yosé natérinsopita ina
pochin nipi. “Yosé catahuarinco,” ta'tona’,
inaichin yonquipi. So'ina’ noya natétona',
noydpiachin cancantopi. ® Apraan sa'in ina
pochin ninin, Sara itopiso’. So'in noya natérin.
“Camaihuachincora, natérahué mini,” ténin.
Canpitanta’ imoyaro'sa’ noya nipatama',

ina pochin cancantarama'. Noydpiachin
cancantohuatamg’, co té'huatochinachin
cancantaramahué'.

7 Canpitanta' iyaro'sa’, sa'ama' nosoroatoma'
noya ichiya’huéco'. Co canpita pochin chinipihué'
ni'ton, noya nicatoma'’, sanoanan quéran
nontoco'. Inapitanta’ Quisocristo imapi ni'ton,
canpitaré'quéma chachin Yosé huéntonénqué
ya'conpi anta'. Inapitanta’ nanpimiatapi.
Ina yonquiatoma’, sa'ama’ noya nosoroco'.

Inapotohuatama’, Yosé nontohuatama’,
catahuarinquéma'.

Aparisitérinénpoaso’

8 Ya'ipinquéma' noya nini'toma’, yahuéco'.
Anaquén sétohuachina', noya nontoco’ ama
aquété' séchinasohué'. Noya cancantohuachina’,
canpitanta’ noya cancantoco'. Imaramaso
capini ninosoroco'. Ninosoroatoma' iyaro'sa’
nicatahuaco'. Ama ninocancosohué'. Canpitanta’
imoyaro'sa’, noya ninontoco'. 2 Piyapi'sa' ma'sha
onpotohuachinénquéma', ama ihuérétacamaso'
yonquicosohué'. Pinopachinénquéma', ama
canpitariso’ pinocosohué'. Noya nontoco'.
Naporahuaton, Yosé nontoco' inapitanta’
catahuain.  Imapatéhua', ina sha'huitérinpoa'
a'napitanta’ nosorocaso'. Napohuatéhua', Yosé
noya catahuarinpoa'. 10 Irdca quiricanén quéran
itérinpoa'":

“Noya ya'’huécamaso' nohuantohuatama’,
noyasachin nonco'. Ama insonta'
nonpintocosohué'. Inapohuatama’, noya
cancantatoma’, noya ya’huarama'.

11 Ya'ipi co noyahué' yonquiramasopita
naniantatoma’, noya nico'. Sano piyapi
nicatoma'’, ama insonta’ no’huicosohué'.
Amnapitanta’ catahuaco' noya nini'tona’
ya'hué'ina'.

12 Noya nipatama', Sinioro a'paiarinquéma'. Ina
nontohuatama’, natanarinquéma'. Nipir-
inhué', co noyahué' nipatama’, co Sinioro
tahuérétarinquémahué',” ténin.

13 iNoyasdchin nipatama', co amapita
yai'huérétarinquémahué'! 14 Ana tahuériso
nipirinhué' imaramaso maré' aparisitohuach-
inénquéma', ama té'huatocosohué'. “Quisocristo
mareé' parisitaréhua',” ta'toma’, noya cancantoco'.
Yosé noya catahuarinquéma' ni'ton, ama
pa'yvancosohué'. 15 Ya'ipi cancanéma quéran
Quisocristo yonquico'. Inaso' hua'anéntérinpoa'
ni'ton, chinotoco'. Nani tahuériya chiniquén
cancantatoma’, yonquico' Quisocristo nanamén
sha’huicamaso maré'. Ina quéran “;Onpoatomata’
imarama'?” itohuachinénquéma', amaroachin
no'téquén sha'huitarama'. 16 Ama no'huité
pochin chiniquén sha'huitocosohué'. Sanoanan
quéran pénénco'. Yosé yonquihuatama'’, noya
sha’huitarama'.  Quisocristo imarama' ni'ton,
noyasachin nicatoma’, noydpiachin cancantoco'.
Ina quéran pinopirinénquémahué', “Co'ta noya
nisapi. Quémariso' nonpinapiran,” itarin
a'narinta'. Itohuachina, pinotona'piso’' tapanarin.

17 Co noyahué' nipatéra, parisitacaso'

ya'huérin. Amna tahuériso nipirinhué' Yosé
nohuanton, imaréhuasopitanta' parisitaréhua'.
Noya nipiréhuahuénta',  piyapi aparisitar-
inénpoa'. Ina pochin parisitacaso’ Yosé

nohuantérin. 18 Quisocristonta’ ndya niponahué',
oshahuanéhuaso maré' parisitérin. Oshanénpoa'
inquitinpoaso maré' chiminin. A'naromareédachin
chiminin. Noya niponahué', oshahuano'sa maré'
chiminin. Canpoanta' Yosé nohuitacaso maré'
chiminin.  Piyapi ni'ton téhuénchachin tépapi.
Chiminaponahué', nanpiantarin ni'ton, noya
noya ya'huantarin. 19 Ina pochin nanpiantaton,

pamnin chimipiro'sa’ ya'huérinqué. Inaque
tashinan péiqué yahuapiso pochin nininsopita
nanan shahuitonin. 20 Inapitaso' irdca Noi
nanpiso’, pa'pi co noyahué' cancantopi ni'ton,
ina nohuanton, Noi pénéntdrin. Pénéntopirinhué',
co yanatépihué'. Yoséso' co a'nmaroachin
ana'intérinhué'. Noi panca nancha nicaso',
ninarapirinhué', co natépihué' ni'ton, ana'intérin.
Ipora huanta' parisitapi. Noiso' nancha
tinirahuaton, ya'conin. Naporo' posaya'pichin
ii' quéran cha'épi. 21 Inapochachin iporaso' Yosé

nicha'ésarinpoa’. Anoyacancantohuachinpoa’,
aporintérinénpoa'.  Co né'hué inquitinénpoaso
maré' aporintérinénpoahué'. Aporintohuach-

inénpoara, Yo0sé nontéréhua' catahuainpoaso
maré'. “Ya'ipi oshanéhué inquitoco. Catahuaco
noyasachin nicato, noydapiachin cancanchi,”
itéréhua'. Ina maré' anoyacancantérinpoa'.
Quisocristo nanpiantarin ni'ton, nicha'ésarinpoa’.
22 Nanpiantarahuaton, Yosé'pa' pantarin. Yosé
inchinan quéran huénséaton, chini chiniquén
nanantarin.  Ya'ipi anquéniro'sa'’, hua'ano'sa’,
chiniquén nanantérinsopita inapitari natépi
huachi.

4
Irdca naporeéhuaso' naniantahua’'
1 Quisocristo isoro'paqué o'maton,
téhuénchachin parisitérin. Napoaton canpitanta’
parisitohuatama’, ahuantoco'. Quisocristo

yonquiatéhua', noya ahuantohuatéhua', noya
noya cancantarihua'. Co huachi oshahuanacaso'
pa'yatarihuahué'. 2 Napoaton ama irdca

naporamaso pochin yonquicosohué'. Ipora quéra
huaré' Yosé nohuantérinsodchin natéco'. 3 Hua'qui'

co noyahué' ninama' Monshihuanama,
nisha nisha sanapi noyarama', no'pirama'
Pita nicacasoachin yonquirama'. Mamanshi
mosharama’, co inapita moshacasohué'
nipirinhué'. Irdca co Yosé imatomahué’,
inaporama'. Inapoatoma’, tahuéri chiniarama'.
4 Iporaso nipirinhué' imarama'. A'napita

yano'pihuachinara, amatopirinénquémahué'. Co
yano'pihuatamarahué’, no'huirinénquéma'. “¢On-
poatomata' pita nipatéira, co yani'namacoihué'?”
itaténénquéma', pinorinénquéma'. 5 Iporaso'
pinopirinénquémahué’, ayaro' tahuéri
nanihuachin, Yosé sha'huitiinpoaso' yahuérin.
Nanpiréhuasopita, chiminpisopita, ya'ipinpoa’
coisé pochin nontarinpoa'. Co noyahué'
nipisopita no'téquén ana'intarin. ¢ A'naquén
nohuitéramasopita nani chiminpi. Piyapi ni'ton,
chiminpi. Chiminaponaraihué', co'’huara
chimiyantérasoihué', Quisocristo  nanamén
a'chintopi. Natépi ni'ton, hua'yanéna quéran Yosé
pochin nanpimiatapi.

Nisha nisha acorinpoaso’

7 Ayaro' tahuéri nani ya'cariarinpoa'. Napoaton
ama nisha nisha yonquicosohué'. Noya
yonquiatoma’, Yosé nontdco'. 8 Ya'ipi cancanéma
quéran noya ninosoroco'. Ina na'con na'con
Yosé nohuantérin. Piyapi nosorohuatama/,
co noyahué' nipirinahuénta’, amarodachin
nanan anoyatarama'. Co noyahué' nipisopita
naniantatoma’, co huachi yonquiaramahué'.

9 Ama apiracosohué'. Ni'toro'sa’ hué'pachina',
noya nontoco'. Noya cancantatoma', a'caco’,
ahué'étoco'. 10 Yosé imaréhuasopita acorinpoa’
nisha nisha nicacaso'. Inaora nohuanton,
anaya amnayanpoa catahuarinpoa’ ma'sona
nohuantérinso' nitotacaso'. Napoaton ama
topinan quéran ya'huécosohué'. Ma'sona
nitotohuatama’, noya nico' amnapita catahuacaso
maré'. Noya noya imacamaso mareé'
nicatahuaco'. 11 Anaquén Yosé nohuanton,
nitotopi pénéntacaiso’. Nitotohuatama', Yosé
noninso chachin pénéntoco'. A'naquéonta'
Yosé nohuanton, cania'piro'sa’, sa'ahuaro’'sa
inapita catahuapi. Yosé catahuarinquéma' ni'ton,
ina yonquiatoma', a'mapita noya catahuaco'.
Ma'sona téranta' nipatama’, ya'ipi cancanéma
quéran nico'. Piyapi'sa’ nicaténénquéma' Yosé
noya noya yonquicaiso maré' inapoco'. YO0séso'
noya noya ninin. Chini chiniquén nanantérin.
Ya'ipi piyapi'sari ina chinochina'. Quisocristo
catahuarinpoa' ina pochin cancantacaso'. Amen.

Nisha nisha parisitéréhuaso'

12 Na'con iyaro'sa’, imoyaro'sa’, nosororan-
quéma'. Iporaso' chiniquén parisitohuatama’,
ama pa'yancosohué'. Co topinan quéran
ma'sha onporamahué'. Imarama' ni'ton,
ina pochin parisitacaso’ ya'huérin. Yosé
nohuanton, napoarama' noya noya imacamaso
mareé'. 13 Quisocristo parisitérinso pochin
parisitohuatama’, noya cancantoco'. Ina quéran
chiniquén nanantaton o'mantahuachin, noya
noya cancantarama' 14 Imaramaso mareé'

pinopachinénquéma', Yosé noya ni'sarinquéma’.
Ispirito Santo ya'coancantaténquéma' achinican-
canarinquéma' ni'ton, noya cancantoco'.

15 A'naquén piyapi'saso’ co noyahué' cancan-
topi. Tépatopi, thuatopi, nanan pa'yatopi in-
apitaso’' ana'intacaso’ ya'huérin. Ama Inapita
pochin yonquicosohué'. Ina maré' parisitohu-
atéhua', tapanacaso' ya'’huérin. 16 Nipirinhué',
imaramaso mareé' aparisitohuachinénquéma',ama
tapancosohué'. “Quisocristo imarai mini. Ma
noyacha Tata Yoséso paya,” topatama’, Yosé noya
ni'sarinquéma'.

17 Nani ana'intinpoaso’ naniriarin.  Ipora
chachin imaréhuasopita  pi'pian pi'pian
ana'intarinpoa’. Co noyahué' nipatéhua',
tatanpoa pochin pi'pian ana'intarinpoa’ noya
noya yonquicaso mareé'. jAyaro' tahuériso
nipirinhué' co nanamén natépisopitahué'
chiniquén ana'intarin! Parisitopiqué a'pararin
ni'ton, parisitomiatapi. 18 Yosé quiricanénqué
sha'huitérinpoa": “Noya piyapi'santa’ parisi
quéran cha'ésapi. jOshahuano'saso nipirinhué' co
onporonta' cha'ésapihué'!  Ya'ipi co noyahué'
nipisopita chiniquén parisitomiatapi,” ténin.
19 Napoaton Yosé nohuanton parisitohuatama’,
noya nico'. “Catahuaco Sinioro chiniquén
cancanchi,” itoco'. Yosé chachin nininpoa'. Inaso’
co onporonta’ naniantarinpoahué'.

S

Ansiano’'sa’ pénéninso’



1 Pedro 5:1 Xviii 1 Pedro 5:4

1 Ya'ipi ansiano'sanquémanta’ pénénanquéma’.
Canta' ansianoco ni'to, achinicancainquéma’,
ténahué. Quisocristo isoro'paqué nipon,
nohuitérahué. Coroséqué parisitohuachina, cari
ni'nahué ni'ton, sha’huirarahué. O'mantahuachin,
canpoanta’ inaré'quénpoa'’  hua'anéntarihua'.
Napoaton iporaso’ pénénaranquéma'’ noya
nicacamaso mareé'. 2Quisoso imapisopita iyaro'sa’
noya ni'co'. Yosé acorinquéma' ya’huéramaqué
a'chinacamaso maré'. Hua'anéni ohuicanénpita
noya a'pairinso pochin noya a'paico’ imami-
achina'. Anaya téranta' co noyahué' nipachin,
sanoanan quéran pénénco' noya yonqulanta in.
Nani tahuéri catahuaco' noya imaina'. Ama
chirotomahué', a'chinco’. Ina pochin nicacaso’
Yosé nohuantérin.  Ni'ton, canpitanta’ noya
nohuantatoma’, a'chinco'. Ama canacaso
maré' a'chincosohué'. Noya cancantatoma’,
Yosé maré' sacatoco'. 3 Pénéntohuatama’,
ama chiniquén nontocosohué'. Ama hua'an
pochin cancantatoma’, camaitocosohué'. Yosé
acorinquéma' a'chintéramasopita catahuacamaso'.
Napoaton noya yonquiatoma'’, noya nico'
inapitanta’ inachachin nonainquémaso mare'.
4 Quisocristo imaréhua' ni'ton, ya'ipinpoa’
hua'anéntérinpoa’. Ana tahuéri o'mantararin.
Noya ansiano'sa’ nipatama’, naporo’ noya
canaarama'. Isoro'paqué canatohuachinara,
yancoté' huéron quéran nipiso' quétopirinahué',
inaso' a'naroachin ahuirin. Inapaquéso nipirin-
hué' canahuatama’, ya'huétomiatarinquéma'. Noya
noya ya'’huécontarama'.

Yosé catahuarinpoaso’

5> Hui'napi'sanquémanta' ansiano'sa’ natéco'.
Ya'ipinquéma' noya yonquiatoma’, nicatahuaco'.
Quiricanén quéran itérinpoa':

“Caora noya nisarahué, ta'toma’, nocantohu-
atama’, Yosé co noya ni'sarinquémahué’.
Nipirinhué', ‘Caora co nanitérahué' noya
nica'huaso'. Catahuaco,” topatama’, inaora
nohuanton, Yosé noya catahuarinquéma',”
ténin.
6 Parisitapomarahué', ama Yosé no'huicosohué'.
Chiniquén nanantaton, ni'sarinquéma ni'ton,
natéco'. Ina noya yonquihuatama', tahuéri
nanihuachin, noya noya acoarinquéma'. 7 Ama
ma'sha onpochindachin yonquicosohué'. Ya'ipiya
Yosé sha'’huitoco' catahuainquéma'. Ina quéran:
“Nosoroatonpoa/, co naniantarinpoahué'”
ta'toma' sano cancantoco'.

Sopai yaminsérinpoaso'

8 Sopaiso' inimiconénpoa'. Yacamairinpoa' co
noyahue' nicacaso mare'. Pa'pini’ yamaninposo
pochachm sopai pa'sarin piyapi'sa’ minsécaso
maré'. Napoaton noya yonquiatoma’, ni'saco'.
9 Ama pi'pian téranta' ina tahuérétocosohué'.
Chiniquén cancantatoma’, sha'huitoco’
pa'in. Yoséichin natéco'. Co canpitaichin
parisitaramahué'. Ya'ipi parti Yosé imaréhuasopita
parisitaréhua'. Ina yonquiatoma’, chiniquén
cancantoco'. 10 Yosé pa'pi nosororinpoa'.
Quisocristo imaréhua' ni'ton, ana tahuéri
indpaqué quépantarinpoa'. Iporaso’ ma'sha
onpopiréhuahué', catahuarinpoa’. Co hua'qui'
parisitarihuahué'. Ina quéran nosoroatonpoa’,

anoyatarinpoa'. Achinicancanarinpoa’. Noya
noya acoarinpoa'. 11 Yosé chini chiniquén
nanantérin.  Ya'ipiya hua'anéntarin ni'ton, co
onporonta' pipiarinhué'. Inasachin chinochina'.
Amen.

Tiquiapon pochin ninshitérinso'

12 lya Siripano catahuarinco nin-
shita'huanquémaso'. Inaso’ noya ni'nahué.
Noya imarin. Nani pi'pian ninshitéranquéma'
pPénéna'huanquémaso maré'. Yosé yonquirinpoaso

chachin nani shahuitéranquéma'. Noya
nosororinpoa’, ténahué. Ina yonquiatoma', ama
a'pocosohué’.

13 Papironiaquénta' Yoséri huayoninsopita
ya'huépi. Inapita saludos a'patarinénquéma’.
Marconta' saludos a'patarinquéma'. Inaso'
hui'nahué pochin ni'nahué. 14 Ya'ipinquéma'
noya ninosoroatoma’, nisé'quéco'. Quisocristo
imarama' ni'ton, Yosé catahuainquéma' sano

cancantacamaso mareé'. Nani huachi. )
Pitro

